
Pozadina poziva 

Javni poziv je pokrenut u okviru projekta GREENSMES: „Unapređenje modernizacije malih 

i srednjih preduzeća (MSP) za zelene inovacije i tranziciju  ka uspješnoj održivosti kroz 

transnacionalne prakse i alate u Jadransko-jonskoj regiji“ , koji je sufinasiran kroz IPA 

ADRION Program. 

Cilj projekta je jačanje inovacionih kapaciteta kroz transnacionalnu saradnju institucija, 

akademske zajednice, privrednih subjekata i organizacija civilnog društava. 

Projekt promoviše međunarodnu saradnju u oblasti zelene tranzicije, čistih tehnologija, 

podrške MSP i unapređenja vještina, razvoja inovacionog ekosistema i ruralnog razvoja.  

MSP, predstavljaju okosnicu ekonomija u Jadransko-jonskoj regiji, ali trenutni obrasci 

proizvodnje i potrošnje stvaraju ekološke izazove. Zbog toga je podrška MSP u njihovoj 

tranziciji ka održivijim i resursno efikasnim modelima od suštinskog značaja. 

Iako značaj zelenih inovacije raste, napori za promociju zelene ekonomije u programskom 

području još uvijek su fragmetisani i ograničeni, a mnoga preduzeća još uvijek nisu 

dovoljno upoznata sa postojećim programima podrške, podsticajima i mogućnostima. 

GREENSMES projekt odgovara na ovaj izazov pružanjem tehničke podrške preduzećima 

sa fokusom na inovacije i zelenu tranziciju, odnosno kroz podsticanje ekološki 

prihvatljivijih proizvodnih procesa, održivih proizvoda, procesa i usluga, kao i 

unapređenje efikasnosti i konkurentnosti. 

Predmet i svrha poziva 

Pilot Program vaučera za tehničku podršku zelenim inovacijama i tranziciju u malim i 

srednjim preduzećima (MSP), u Bosni i Hercegovini  sprovodi Gradska razvojna agencija 

Banja Luka (CIDEA), kao projektni partner u okviru projekta GREENSMES. 

„Vaučer“ u okviru GREENSMES projekta predstavlja stručnu uslugu koju osigurava 

CIDEA, kako projektni partner, kroz angažovanje stručnjaka koji pružaju tehničku podršku 

privrednim subjektima. 

Predmet poziva je dodjela vaučera za stručnu podršku za realizaciju projekata zelene 

inovacije i/ili tranzicije u MSP usmjerenih na 

- jačanje kapaciteta za upravljanje razvojnim projektima i procesima; 

- razvoj zelenih i cirkularnih poslovnih modela; 

- razvoj zelenih inovativnih proizvoda, procesa i/ili usluga  

- razvoj projekata cirkularne ekonomije, resursne i energetske efikasnosti 

- uvođenje održivih praksi u poslovanje i usklađivanje poslovanja sa regulativnom i 

standardima EU, i slično. 



 

 

Predmet ovog javnog poziva isključivo je pružanje stručnih, savjetodavnih i 

intelektualnih usluga, kroz angažovanje eksperata iz Baze stručnjaka uspostavljene u 

okviru projekta u okviru GREENSMES projekta.  

Finansijska sredstva se ne dodjeljuju direktno korisniku vaučera, već CIDEA za potrebe 

podrške privrednom subjektu, direktno angažuje stručnjaka koji dalje radi sa privrednim 

subjektom. 

Poziv ne obuhvata direktno finansiranje nabavke mašina, opreme, sirovina, niti 

izvođenje građevinskih radova, već predstavlja stručnu i intelektualnu pripremu 

preduzeća za buduće razvojne inicijative, projekte i investicije. 

Maksimalna moguća vrijednost podrške (vaučera) po korisniku iznosi bruto 4.000 EUR. 

Finansijska podrška može biti niža od traženog iznosa. 

Trajanja realizacije aktivnosti: najviše 6 mjeseci od dana potpisivanja ugovora. 

Prihvatljivost podnosioca prijave 

Pravo na učešće u pozivu i na dodjelu vaučera imaju privredni subjekti  koji ispunjavaju 

opšte i specifične uslove. 

Opšti uslovi 

• Da su mikro, mala i srednja preduzeća u skladu sa važećom definicijom i 

klasifikacijom Evropske komisije 1 (preduzeća koja imaju manje od 250 zaposlenih, 

godišnji promet manji od 50 miliona evra i/ili čija je ukupna  bilansna aktiva manja od 

43 miliona evra). 

• Da imaju registrovano sjedište na teritoriji Republike Srpske, i to primarno Banjalučke 

regije. 

• Da nemaju dospjelih, a neizmirenih obaveza po osnovu poreza i doprinosa; 

• Da nisu privredni subjekti u teškoćama, odnosno da nad njima nije pokrenut stečajni 

postupak, postupak likvidacije, niti je utvrđeno stanje trajne nesposobnosti za 

plaćanje (bankrot). 

• Da nemaju pravosnažnu sudsku presudu za prevarne radnje, korupciju, pranje novca, 

finansijske nepravilnosti, kao i neetičke ili nezakonite poslovne prakse. 

• Da nisu predmet procedure za povrat državne pomoći. 

U skladu sa tim u fazi podnošenja prijave, aplikant je obavezan da dostavi potpisanu i 

ovjerenu Izjavu o nepostojanju razloga za isključenje (Prilog 2). 

Preliminarno odobreni korisnici biće obavezni da prije potpisivanja ugovora, na zahtjev 

CIDEA, dostave važeću prateću dokumentaciju i potvrde nadležnih organa 

 
1 https://single-market-economy.ec.europa.eu/smes/sme-fundamentals/sme-definition_en  

https://single-market-economy.ec.europa.eu/smes/sme-fundamentals/sme-definition_en


 

 

- Uvjerenje Poreske Uprave Republike Srpske o izmirenim poreskim obavezama i 

doprinosima. 

- Rješenje o registraciji (aktuelni izvod iz sudskog registra za privredna društva, 

odnosno Rješenje nadležnog organa jedinice lokalne samouprave za 

preduzetnike) 

- Obavještenje APIF-a o razvrstavanju poslovnog subjekta po djelatnostima,  

- Dokaz o prosječnom broju zaposlenih radnika (Uvjerenje/ Potvrda Poreske Uprave 

RS o broju prijavljenih radnika ili Izvještaj APIF-a) 

te eventualnu dodatnu dokumentaciju traženu po potrebi kojima dokazuju istinitost 

navoda iz Izjave, prije potpisivanja ugovora o korištenju vaučera. 

Prije potpisivanja ugovora sa odabranim korisnicima vršiće se provjera tačnosti podataka 

datih u izjavi kao uslov za potpisivanje ugovora o podršci, u slučaju netačnosti podataka 

u izjavi prijava će biti automatski diskvalifikovana i neće se dalje razmatrati. 

Specifični uslovi / Sektorska prihvatljivost 

Kao poseban i obavezujući uslov prihvatljivosti za učešće u lokalnom javnom pozivu, 

potencijalni korisnici podrške moraju ispunjavati kriterijum sektorske pripadnosti. 

Sektori obuhvaćeni pozivom definisani u skladu sa regionalnim strategijama pametne 

specijalizacije (S3), a obuhvataju:  

1. prehrambenu industriju, 

2. IKT,  

3. mašinstvo, elektroniku, automatizaciju, 

4. energetiku, 

5. održivu životnu sredinu, čiste tehnologije i cirkularna ekonomija 

6. proizvodnju sistema za pametne kuće, pametne gradove/ pametnu mobilnost. 

S obzirom da je projekt fokusiran na jačanje podrške malim i srednjim preduzećima za 

zelene inovacije i zelenu tranziciju, podrška je namijenjena privrednim subjektima koji 

razvijaju vlastita rješenja, proizvode i usluge ili žele primijeniti neka od postojećih 

rješenja kako bi unaprijedili poslovanje u kontekstu smanjenja negativnog uticaja na 

životnu sredinu.  

Shodno tome, za potrebe lokalnog javnog poziva, navedene sektore tumačimo 

indikativno2 kao  okvir za privrede subjekte koji djeluju ili namjeravaju djelovati u 

slijedećim oblastima: 

 

2 Lista je indikativna, te prihvatljivi aplikanti mogu potencijalno da djeluju u  nekoj  od srodnih djelatnosti  

koje nisu izričito navedene u predmetnoj listi, ako se uklapaju u sektore date na nivou projekta (energija 

i održiva životna sredina, IKT, prehrambena industrija, proizvodnja sistema za pametne kuće, napredna 



 

 

1. Prehrambena industrija - Obuhvata proizvodnju i preradu gotovih prehrambenih 

proizvoda, uključujući i proizvodnju gotove hrane za životinje, proizvodnju pića, te 

prehrambene tehnologije i srodne lance vrijednosti (izuzev primarne poljoprivredne 

proizvodnje) koji kreiraju proizvode i usluge namijenjene zelenoj tranziciji prehrambene 

industrije. 

2. IKT Sektor  - Obuhvata računarsko programiranje (razvoj softvera, aplikacija i sistema), 

sa fokusom na privredne subjekte koji razvijaju i proizvode vlastita rješenja, sa naglaskom 

na primjenu tih rješenja kao podrške zelenoj tranziciji i drugim sektorima koji su 

obuhvaćeni ovim pozivom. Ovo uključuje, ali nije ograničeno na razvoj softvera, aplikacija, 

digitalne infrastrukture i IoT rješenja za pametne kuće, pametne gradove i održivu 

mobilnost, pametnu poljoprivredno-prehrambenu proizvodnju i Industriju 4.0., i slično. 

3. Napredno mašinstvo, elektronika, robotika i automatizacija - Obuhvata 

proizvodnju električnih i hibridna vozila, proizvodnju mašina i opreme (na primjer za 

industriju hrane i pića), računara, elektronskih i optičkih proizvoda, električne opreme, 

proizvodnja instrumenata i aparata za mjerenje, ispitivanje i navigaciju, komunikacione 

opreme, rashladne i ventilacione opreme, sistema i opreme za grijanje, kao i 

mehatroničkih sistema i automatizovanih rješenja relevantnih za zelenu tranziciju i 

pametnu proizvodnju. 

4. Energetika - Obuhvata proizvodnju električne energije iz obnovljivih izvora, 

snabdijevanje gasom, parom i klimatizaciju, proizvodnju baterija, akumulatora i opreme 

za  skladištenje i prijenos energije, te rješenja za energetsku efikasnost i pametne 

električne mreže. 

5. Održiva životna sredina, čiste tehnologije i cirkularna ekonomija - Obuhvata 

inovativne sisteme, tehnologije i rješenja za cirkularnu ekonomiju, održivo upravljanje 

resursima, industrijsku simbiozu, reciklažu i ponovno iskorištavanje materijala. Također 

obuhvata napredne tehnologije za prečišćavanje vode i vazduha, upravljanje otpadnim 

vodama, te ekološki prihvatljivo upravljanje otpadom u funkciji zelene tranzicije. 

Napomena: Sektori su međusobno povezani i preklapaju se na primjer, rješenja iz 

oblasti IKT-a, naprednog mašinstva, elektronike i automatizacije vidimo kao ponuđače 

rješenja za prehrambenu industriju, energetiku i zelenu tranziciju, izgradnju „pametnih“ 

sistema i rješenja i slično. 

 

 

mehanika, elektronika, automatizacija i pametni gradovi/ pametna mobilnost), pod uslovom da mogu 

da argumentuju pripadnost nekom od navedenih sektora. 



 

 

Prihvatljive aktivnosti / projekti 

Fokus poziva je na pomoć privrednim subjektima u kreiranju planske i razvojne 

dokumentacije, koja je potrebna kao polazni osnov za realizaciju razvojnih projekta, kao i 

za razvoj kapaciteta za realizaciju razvojnih projekata, a u skladu sa regionalnim 

strategijama pametne specijalizacije i zelenom tranzicijom.  

Podrška se realizuje kroz isporuku stručnih, savjetodavnih i intelektualnih usluga, 

koje moraju biti direktno usmjerene na razvoj poslovanja, proizvoda ili procesa 

podnosioca prijave u okviru prethodno definisanih sektora, a obuhvataju: 

• Analize i istraživanja: izrada stručnih analiza, sprovođenje procjena, revizija i 

istraživanja; 

• Strategije, planovi i interni akti: izrada mapa puta, strategija, planova razvoja 

proizvoda, kao i kreiranje internih akata, procedura i pravila poslovanja neophodnih 

za uspješno upravljanje zelenim i razvojnim projektima. 

• Obuke i izgradnja kapaciteta: dizajniranje i sprovođenje stručnih obuka, radionica i 

treninga za zaposlene i menadžment s ciljem prenosa znanja i osnaživanja internih 

resursa preduzeća. 

• Pružanje relevantnih informacija i tumačenja o EU regulativi i standardima u 

kontekstu zelene tranzicije; 

• Projektna dokumentacija i rješenja: izrada studija izvodljivosti i opravdanosti, 

kreiranje tehničkih rješenja, te priprema projektnih planova, prijedloga projekata i 

aplikacija za pristup programima podrške, podsticaja i finansiranju. 

U skladu sa tim, date vrste usluga, kroz vaučere, mogu biti usmjerene na realizaciju 

projekata i aktivnosti u svrhu ispunjenja ciljeva i primjene u jednoj ili više niže navedenih 

oblasti podrške: 

1. Izgradnja kapaciteta za upravljanje razvojnim projektima zelene tranzicije 

a. Izrada mape puta za zelenu tranziciju – analiza potreba i prilika, internih 

kapaciteta i slabosti, te identifikacija i prioritizacija razvojnih projekata u 

preduzeću. 

b. Uspostavljanje internih procedura i organizacionih struktura za unapređenje 

upravljanja razvojnim projektima u preduzeću. 

c. Kreiranje planova i programa za razvoj zaposlenih i realizacija  internih obuka, 

radionica i treninga za zaposlene i menadžment. 

2. Podrška zelenim inovacijama proizvoda, procesa i usluga 

a. Izrada strategije komercijalizacije inovativnih proizvoda, usluga i procesa 

(analize tržišta, strategija internacionalizacije, marketing strategija). 

b. Izrada plana razvoja inovativnih „zelenih“ proizvoda i/ili usluga. 

c. Izrada studija izvodljivosti i opravdanosti za projekte iz domena „zelenih“ 

inovacija. 



 

 

3. Unapređenje cirkularne ekonomije, resursne i energetske efikasnost 

a. Uvođenje principa cirkularne ekonomije- npr. mapiranje tokova materijala i 

pronalaženje rješenja za smanjenje otpada, nusproizvoda ili njihovo 

pretvaranje u nove resurse. 

b. Unapređenje resursne efikasnosti – npr. optimizacija potrošnje vode, sirovina 

i repromaterijala u proizvodnji s ciljem smanjenja troškova i ekološkog pritiska. 

c. Unapređenje energetske efikasnost – npr. provođenje energetske analize 

sistema, objekata ili opreme preduzeća, identifikacija kritičnih tačaka gubitka 

energije i predlaganje tehničkih i operativnih mjera optimizacije; priprema 

tehničke dokumentacije, studija izvodljivosti i projekata energetske efikasnosti. 

Predloženi projekat u okviru javnog poziva može obuhvatati jednu ili više aktivnosti sa 

navedene liste predloženih oblasti stručne podrške, u skladu sa specifičnim potrebama i 

prioritetima preduzeća 

Finansirane usluge i aktivnosti moraju dovesti do primjenjivih, konkretnih i održivih 

rješenja u poslovanju preduzeća (primjenjive inovacije, studije sa jasnim planom 

implementacije ili tehnička rješenja spremna za primjenu), te se isključuju aktivnosti koje 

imaju isključivo bazični ili teorijski istraživački karakter bez jasne primjene. 

Ostali uslovi za predložene aktivnosti: 

• ne smiju biti predmet istovremenog finansiranja iz drugih javnih izvora, uključujući 

EU fondove, nacionalne, regionalne ili lokalne programe; 

• trebaju biti započete nakon odobrenja podrške; 

• moguće ih je realizovati unutar 6 mjeseci; 

• moguće ih realizovati unutar predviđene vrijednosti vaučera; 

• moraju biti usklađene sa ciljevima projekta GREENSMES3;  

• da u narednim fazama razvoja nisu ograničene pravima (intelektualne svojine) 

trećih strana, ili su jasno naznačene ako su ograničena. 

Postupak prijave  

Prijava se podnosi isključivo putem emaila i mora da sadrži slijedeću dokumentaciju 

1. Ispunjenu aplikacionu formu sa tehničkim i finansijskim prijedlogom (Prilog 1). 

2. Izjavu o nepostojanju razloga za isključenje (Prilog 2) 

Izjava (Prilog 2) treba biti ovjerena potpisom ovlaštene osobe za zastupanje i pečatom 

privrednog subjekta i dostavljena skenirana u PDF formatu uz aplikacionu formu. 

Prijave se dostavljaju na adresu milena.ljubicic@cidea.org  

 
3 https://greensmes.interreg-ipa-adrion.eu/ 

 

mailto:milena.ljubicic@cidea.org

Poziv ostaje otvoren do utroška raspoloživih sredstava za vaučere. 

Proces odabira korisnika 

Proces odabira korisnika vaučera odvija se kroz slijedeće korake: 

1. Inicijalna administrativna provjera pristiglih prijava 

2. Evaluacija kvaliteta prijave i preliminarni odabir korisnika 

3. Završne provjere, odabir eksperata i konačno odobravanje vaučera. 

Administrativna provjera 

Zaprimljene prijave biće inicijalno provjerene na kompletnost i usklađenost sa opštim 

kriterijuma prihvatljivosti aplikanta od strane projektnog osoblja CIDEA. 

Evaluacija kvaliteta i preliminarni odabir korisnika vaučera 

Evaluacija administrativno prihvatljivih prijava će dalje sprovesti komisija u skladu sa 

zadatim kriterijima u slijedećim kategorijama: Izvrsnost, Uticaj, Kapacitet. 

Kriteriji za bodovanje 

A. Izvrsnost i relevantnost projekta  

a. Usklađenost s ciljevima poziva i projekta GREENSMES – Koliko je predložena 

aktivnost relevantna za zelenu tranziciju, održivost, energetsku efikasnost ili 

razvoj inovativnih rješenja u poslovanju preduzeća. 

b.  Jasno identifikovana potreba za podrškom  

i. Upravljanje inovacijama - Jasno identifikovani trenutni organizacionih 

uskih grla koje sprečavaju realizaciju zelenih razvojnih projekata 

(inovacija i tranzicije) 

ii. Inovacije proizvoda/usluga/procesa - Jasnoća tržišne prilike i 

opravdanosti trenutnog nivoa tehničke spremnosti 

iii. Resursna i energetska efikasnost - Jasno definisane glavne neefikasnosti 

u energiji/ resursima 

c. Opravdanost tražene podrške - Primjerenost i struktura tražene ekspertize, 

obuke ili alata u odnosu na identifikovane organizacione izazove. Realnost 

postavljenih ciljeva i adekvatnosti planiranih koraka za realizaciju projekta. 

B. Uticaj  i održivost  rezultata projekta 

a. Doprinos zelenoj tranziciji i okruženju – Uticaj intervencije na smanjenje 

ekološkog otiska, uštedu resursa, cirkularnu ekonomiju ili ispunjenja zahtjeva 

zelene ekonomije. 

b. Uticaj intervencije na preduzeće  – Koliko uspješna realizacija projekta jača 

poziciju preduzeća na tržištu, poboljšava njegovu otpornost, efikasnost ili 

otvara mogućnosti primjene rješenja u praksi. 



 

 

i. Upravljanje inovacijama - Planirano trajno zadržavanje vještina i alata 

unutar MSP, ili drugi način integrisanja rezultata podrške u organizaciju. 

ii. Inovacije proizvoda/usluga/procesa - Demonstrirana ekološka 

superiornost predložene inovacije (novog/ značajno unapređenog 

proizvoda/usluge/procesa) u odnosu na postojeće na tržištu ili kod 

MSP. 

iii. Resursna i energetska efikasnost - Demonstriran uticaj intervencije na 

smanjenje potrošnje energije, sirovina ili otpada. 

c. Održivost rezultata projekta  – Jasno definisani pokazatelji uspjeha koji 

ostaju trajna vrijednost preduzeća nakon završetka anagažovanja stručnjaka 

i. Upravljanje inovacijama - Potencijal intervencije da dugoročno 

doprinese kontinuiranoj realizaciji „zelenih“ razvojnih projekata  u MSP 

ii. Inovacije proizvoda/usluga/procesa - Potencijal  predložene inovacije za 

tržište, rast prihoda i/ili ulazak u nove zelene lance snabdijevanja. 

iii. Resursna i energetska efikasnost - (Organizaciona i finansijska) spremnost 

MSP da realizuje predmetnu investiciju. 

C. Operativni kapacitet podnosioca prijave 

a. Organizacioni kapaciteti – Kapaciteti preduzeća i spremnost menadžmenta da 

iznesu proces tranzicije ili razvoja inovacije 

b. Raspoloživost i posvećenost ljudskih resursa tehnički – Uključenost internog 

tima u planirane aktivnosti i njihova spremnost na aktivnu saradnju sa 

dodijeljenim stručnjakom  

c. Dostupnost i spremnost internih resursa za saradnju sa ekspertom 

Skala za ocjenjivanje 

Svaki pojedinačni kriterij za dodjelu vaučera ocjenjuje se na skali od 0 do 5. Konačna 

ocjena po svakoj grupi kriterija predstavlja srednju vrijednost ocjena članova komisije. 

Bodovi Ocjena Definicija 

0 Nezadovoljavajuće 
Prijava ne obrađuje kriterijum ili se ne može procijeniti 

zbog nedostatka informacija. 

1 Veoma loše 
Kriterijum je obrađen površno; prisutni su značajni 

nedostaci ili netačnosti. 

2 Loše 
Prijava ukazuje na ozbiljne nedostatke; ne uspijeva da 

dokaže osnovnu izvodljivost ili opravdanost. 

3 Zadovoljava 
Minimalni zahtijevani standard. Prijava dobro 

obrađuje kriterijum, iako su moguća manja poboljšanja. 

4 Dobro 
Prijava veoma dobro obrađuje kriterijum uz čvrsto 

obrazloženje, jasne podatke i realistično planiranje. 

5 Odlično 
Prijava uspješno obrađuje sve aspekte kriterijuma uz 

izuzetnu jasnoću, preciznost i potencijal uticaja. 



 

 

 

Prag za dodjelu vaučera 

Da bi aplikacija ispunila uslove za dodjelu vaučera, obavezno je ispunjavanje oba slijedeća 

uslova: 

1. Prag za pojedinačni kriterij: Podnosilac prijave mora da ostvari rezultat od 

najmanje 3/5 u svakom pojedinačnom kriteriju. Ocjena 2 ili manje na bilo kom 

kriteriju dovodi do automatskog odbijanja prijave, bez obzira na ukupni zbir 

bodova. 

2. Ukupni prag prolaznosti: Podnosilac prijave mora ostvariti ukupno najmanje 

27/45 bodova (60%). 

Ocjenjivanje prijava se vrši sukcesivno, odmah po zaprimanju prijave. Prijave koje pređu 

bodovni prag automatski postaju preliminarno odobrene i ulaze u dalju proceduru. 

Preliminarno odobravanje se vrši redoslijedom pristizanja prijave sve do raspodjele 

raspoloživog budžeta, odnosno dodjele vaučera. U slučaju istovremenog prispijeća i 

izjednačenih bodova, prednost ima aplikant sa većim brojem bodova u grupi kriterija 

Uticaj i održivost rezulatata. 

Kvalifikovane prijave predate nakon utroška budžeta biće plasirane na rezervnu listu. 

Završne provjere, odabir eksperata i konačno odobravanje 

Prijave koje uspješnu pređu definisani bodovni prag, automatski prelaze u  završnu fazu 

koja obuhvata 

1. Dostavljanje i verifikacija obavezne prateće dokumentacije od strane odabranog 

korisnika (potvrde nadležnih organa o izmirenim obavezama i sl.). 

2. Održavanje radnog sastanka / terenske posjete predstavnika CIDEA sa 

predstavnicima preduzeća radi preciznog definisanja specifičnih potreba i izrade 

projektnog zadatka za potrebe angažovanja potrebnog stručnjaka. 

3. Konačna potvrda dostupnosti i usklađenosti sa profilom raspoloživih stručnjaka iz 

Baze stručnjaka GREENSMES projekta. 

Ukoliko se u ovoj fazi naknadnim provjerama utvrdi da aplikant ne ispunjava uslove, ili se 

ispostavi da u Bazi eksperata projekta nema adekvatnog eksperta za specifične zahtjeve 

preduzeća, ili ukoliko aplikant kroz neadekvatnu saradnju onemogućava uspješnu 

realizaciju vaučera, CIDEA zadržava pravo da obustavi dalju proceduru za tu prijavu. 

U tom slučaju, prijava se odbacuje, a oslobođena sredstva se automatski vraćaju na 

raspolaganje za prvu sljedeću pristiglu prijavu koja ispunjava uslove, sve do potpunog 

utroška budžeta poziva. 

Nakon uspješno okončanih provjera i usklađivanja u ovoj fazi, prijava dobija konačno 

odobrenje i prelazi se na potpisivanje ugovora i implementaciju. 



 

 

Odobreni projekti će biti praćeni Ugovorom između CIDEA i korisnika vaučera koji 

definiše međusobne obaveze, period implementacije, plan monitoringa i izvještavanja, 

dodijeljenog stručnjaka, metodologiju rada i pitanja intelektualnog vlasništva. 

Prilozi  

1.  PRILOG 1: Prijavni obrazac 

2. PRILOG 2. Izjava o nepostajnju razloga za isključenje 

